
Erindinr. Þ /W W V /i
komudagur (9.V. 2ööS

VEGAGERÐIN

Efnahags og viðskiptanefnd Alþingis 
hr. Stefán Ámi Auðólfsson 
Austurstræti 8 - 1 0
150 REYKJAVÍK Reykjavík, 19. apríl 2004

Tilvísun: 2004040018/2.13.1 
JR/KHS/BH 

Tilv. ykkar: 06.04.2004

Efni: Frumvarp til laga um olíugjald og kílómetragjald o.fl. 849. mál.

Efnahags- og viðskiptanefiid sendi Vegagerðinni ofangreint frumvarp til umsagnar, dags. bréfs 6. 
apríl 2004.

Almennt.
í nágrannalöndum okkar hefur að undafömu farið fram umræða um framtíðar- form á 
uppbyggingu, viðhaldi og rekstri vegakerfis og nauðsynlega gjaldtöku af umferð til að fjármagna 
þessa þætti. Virðist almennt vera ríkjandi sú stefiia að heppilegast sé að taka upp svonefhd 
notendagjöld þar sem greitt sé gjald sem háð sé akstursvegalengd, stærð bifreiðar og hugsanlega 
tíma og stað notkunar (aksturs). Gjöldin séu hins vegar óháð orkugjafa og orkunotkun 
viðkomandi bifreiðar. í Evrópusambandinu hefur verið sett tímasett stefnumótun um að taka upp 
gjaldtöku af þessu tagi og hverfa frá sérmerktum eldsneytisgjöldum.

Efnisleg umijöllun um frumvarpið.
• Fjáröflun til Vegagerðar-ofmat: Með frumvarpinu og hækkun bensínsgjalds sem rennur 
til Vegagerðarinnar um 2,06 kr. er gert ráð fyrir sömu tekjum til Vegagerðarinnar eða um 11.400 
m.kr. (viðmið fjárlög 2004), þar af um

bensíngjald 6.300 m.kr. (192 milljónir lítra á 32,95 kr.)
km-gjald 1.000 m.kr.
olíugjald 4.100 m.kr. (91 milljónir lítra á 45,0 kr.)

Það þýðir að gert er ráð fyrir um 91 milljónum lítra í sölu af gjaldskyldri gasolíu, m.v. 45 kr./l. 
Samkvæmt tölum frá Orkuspámefrid, um eldsneytisnotkun íslendinga, var á árinu 2002 seld 
gasolía á bifreiðar og tæki frá söludælu um 59 milljónir lítra (49.798 tonn) og um 67 milljónir lítra 
(56.693 tonn) seld gasolía á tæki frá bíl. Þar sem tæki eiga að vera undanþegin olíugjaldi 
samkvæmt frumvarpinu er það nokkur bjartsýni að gera ráð fyrir að 91 milljónir lítrar seljist af 
gjaldskyldri olíu.

Miðað við að sala gjaldskyldrar oliu sé um 74 milljónir lítra vantar um 800 m.kr. til að íjáröflun til 
Vegagerðar skili sömu tekjum og með þungaskattskerfinu.
Ef spár um fjölgun disilfólksbifreiða á kostnað bensinfólksbifreiða gengur eftir fara tekjur 
markaðar Vegagerðinni minnkandi.

• Endurgreiðslur - einkanot: í 6. gr. frumvarpsins er gert ráð fyrir 70% endurgreiðslu til 
þeirra sem reka almenningsvagna, þ.e. til þeirra sem nota olíu við rekstur hópferðabifreiða í 
almenningssamgöngum. Við hvað á að miða endurgreiðslumar? Leggja viðkomandi aðilar fram 
reikninga fyrir kaupum á gasolíu? Hvemig er ætlunin að greina í sundur notkun til rekstrar og 
einkanota, þar sem þessir aðilar eru í einhveijum tilfellum einyrkjar.

• Km-gjaldið: í greinargerð með frumvarpi er sagt frá því að km-gjaldið eigi að þjóna vel 
gjaldtöku af notkun vega. Hvemig er km-gjaldið fundið til að þjóna þessum tilgangi?

• Greiðslur km-gjaldsins tvisvar á ári -  háar fjárhæðir: í  15. gr. frumvarpsins er gert 
ráð fyrir að gjalddagar km-gjaldsins verði tveir, 1. janúar og 1. júli ár hvert. I athugasemdum við 
frumvarpið er sagt að bent hafi verið á að einn af ókostum við þungaskattskerfið sé að greiddar 
eru háar ljárhæðir þrisvar á ári. Með frumvarpinu er ekki verið að koma til móts við fyrrgreindar 
athugasemdir við þungaskattskerfið. Bent hefur verið á að hægt sé að koma með bifreiðar í 
álestur einu sinni á ári en greiða mánaðarlega samkvæmt áætlun líkt og gert er með rafmagn og 
hita.

• Gildistaka 1. janúar 2005 -  er tæpt ár nægur undirbúningstími?: í  IV. kafla 
athugasemda með frumvarpi er greint frá fyrri tilraunum til að koma á olíugjaldskerfi. Þar kemur 
fram að gildistöku laganna er frestað i tvígang. Miðað við fyrri reynslu má spyija sig að því hvort 
undirbúningstími sé nægjanlegur.

• Umhverfissjónarmið sem rök fyrir upptöku olíugjalds: Ein helstu rök fyrir upptöku 
olíugjalds i stað þungaskattskerfi eru umhverfissjónarmið og eru þau góð og gild. En í 
röksemdarfærslum i VI. kafla kemur fram „Þung dísilökutæki af eldri gerðum, s.s. vörubilar, rútur 
og vinnuvélar eru verstu útblástursmengunarvaldamir“. I frumvarpinu er gert ráð fyrir að 
vinnuvélar séu undanþegin olíugjaldi og þeir sem reka almenningsvagna fá endurgreitt 70% af 
olíugjaldi, þ.a. með frumvarpinu er enginn hvati fyrir vinnuvélaeigendur og þá sem reka 
almenningsvagna að endumýja tæki eða bíla.

•  Bifreiðar með krana og steypubifreiðar undanþegnar gjaldskyldu olíugjalds: í 4. gr.
frumvarpsins er gert ráð fyrir að ákveðin ökutæki sem ætluð eru til sérstakra nota séu undanþegin 
gjaldskyldu oliugjaldsins, þ.m.t. kranabifreiðar og steypubifreiðar sem valda umtalsverðu sliti og 
oft á tiðum erfiðleikum i umferð.

• Kostnaður olíufélaganna við upptöku olíugjalds út í verðlagið: í athugasemdum með 
frumvarpinu vantar að taka með í verð á díselolíu, kostnað olíufélaganna við upptöku 
olíugjaldskerfis. Áætlun olíufélaganna er 1,40 kr. án vsk. á hvem lítra af gjaldskyldri olíu, sjá 
VIII. kafla athugasemda.

Niðurlag.
Eins og fram kom í upphafi þessarar umsagnar virðist stefna hafa verið sett á upptöku 
notkunargjalda af umferð í nágrannalöndum okkar. Hér á landi hafa að undanfömu farið fram 
prófanir á nýrri gerð akstursmælis. Ekin vegalengd er skráð með GPS - tækni og unnt er að 
nálgast upplýsingamar með GSM síma. Prófúnum þessum er ekki að fullu lokið en þær lofa mjög 
góðu.
Það er skoðun Vegagerðarinnar að ekki eigi að setja á gjald það á olíu sem frumvarpið fjallar um 
þar eð það tefði þróun notkunargjalda og gerði upptöku þeirra erfiðari. í stað olíugjaldsins ætti að 
marka stefnu um að taka upp notkunargjöld í áfbngum. Halda mætti núverandi kílómetragjaldi af 
þungum bílum óbreyttu en setja þyrfti sem fyrst raunhæfa gjaldskrá fyrir bíla sem eru léttari en 5 
tonn. Sennilegt er að heppilegt væri að skipta þessum bílum i þijá flokka, þ.e. léttari en tvö tonn, 
tvö tonn að þremur og hálfú tonni og síðan 3,5 tonn - 5 tonn. Miðað við slíka skiptingu er 
sennilegt að hæfileg gjaldtaka fyrir léttustu bílana væri um þijár krónur á kílómeter sem ætti að 
gera þá bíla að áhugaverðum og hagkvæmum kosti. Er þá við það miðað að gjaldið skili 
svipuðum tekjum og núverandi kerfi. Jafnframt því sem gjaldskráin væri sett ætti strax á næsta ári 
að heimila þeim sem nú nota eldri mæla að skipta yfir í nýja og jafhframt að áskilja að allir nýir 
dísilbílar skuli hafa akstursmæla og greiða kílómetragjald. Einnig þyrfti að tímasetja hvenær allir 
dísilbílar í atvinnurekstri skuli vera búnir mælum og hvenær allir dísilbílar.

Ef þessi leið yrði farin mætti einnig setja stefriumið um hvenær mælar yrðu settir í bensínbíla og 
væri þá eðlilegt að taka mið af áætlunum Evrópusambandsins um upptöku notkunargjalda.

Virðingarfyllst,

ón Rögnval 
vegamálastjóri

